Моз тӧлысь 2 лунсянь кутас уджавны Сыктывкар да Вуктыл костын авиайитӧд

Вуктыл лоис квайтӧд олан пунктӧн сы серти, мый Республикаын бӧр кутісны воссявны пассажирскӧй авиайитӧдъяс. Матысса кадӧ Коми Республикаса Веськӧдлан котырлӧн планъясын, мый пӧртсьӧны олӧмӧ дінмуса Юралысь Вячеслав Гайзерлӧн тшӧктӧм серти, котыртны рейсъяс Сыктывкар да Инта, Кослан, Мылдін да Изьва костын.

Сыктывкарсянь Вуктылӧдз авиабилетлӧн доныс, мый вынсьӧдӧма Коми Республикаса тариф службаӧн, лоӧ 2700 шайт, Ухтасянь Вуктылӧдз — 1800 шайт, Сыктывкарсянь Ухтаӧдз позьӧ лэбны 1550 шайт вылӧ. Коми Республикаса промышленносьт да транспорт министерстволӧн юӧртӧм серти, кутасны лэбавны вежоннас 2 рейс — выльлунӧ да пекничаӧ.

***Планируйтӧны, мый Сыктывкарсянь Вуктылӧ сынӧд транспортыс (L-410)  лэбзяс 10:00 московскӧй кад серти, лэбан кадыс 1 час 25 минут. Ухтаса аэропортӧ самолётыс воас 12:40. Вуктылысь да Ухтаысь ветлысь-мунысьӧс босьтӧм бӧрын  L-410 пуксяс республикаса юркарӧ сійӧ жӧ луннас 16:00.
